
Endamál við vegleiðingini 
Leiðslukunningarskipanin (LKS) er eitt lesiamboð, har roknskapartøl frá Búskaparskipan Landsins (BSL) verða 

innlisin dagliga. 

Endamálið við hesi vegleiðing er at geva eitt grundleggjandi innlit í, hvørjir møguleikar eru í LKS. Tískil kann 

LKS væl meira enn tað, sum er lýst í hesi vegleiðing. 

Vegleiðingin er serliga stílað til LKS, tá man hevur avmarkað seg til eitt stovnsnummar. 

Í vegleiðingini verður komið inn á fimm høvuðsøki: 

1. Yvirskipaðir møguleikar 

2. Svarti breddin 

3. Filtrini í gráa breddanum 

4. Stilla 

5. Kontukort 

 

 

 

 

 

 

 

 

 

 

 

 

 

 

 

 

 

 

 

 

 

 



Yvirskipaðir møguleikar 

Høvuðsyvirlit 
Fyri at koma inn á Høvuðsyvirlit, trýst á hvíta økið ovast til vinstru, har tað stendur GJALDSTOVAN. Sí reyða 

kassan í myndini niðanfyri. 

Fyri at koma inn á Roknskapar- og játtanar yvirlit fyri Landskassaroknskapardømi, trýst á Roknskapar- og 

játtanaryvirlit - Landskassaroknskapardømið. Sí lillafarvaða kassan í myndini niðanfyri. 

 

 

Heim 
Fyri at koma inn á Heim, trýst á Heim uttast til høgru í appelsingula breddanum. Sí reyða kassan í myndini 

niðanfyri. 

 

 

 

 



At leita eftir stovnsnummari ella høvuðskontu 
Fyri at leita eftir stovnsnummari, tøppa annaðhvørt stovnsnummar ella navn á stovnsnummari í leitifeltinum 

ovast til høgru. Sí reyða kassan í myndini niðanfyri. 

Við at skriva brot av navni ella nummari verða uppskot víst. Kemur bert eitt uppskot fram, kann man trýsta á 

enter og koma inn á stovnsnummarið. 

Við at skriva punktum fremst í leitifeltinum leitar man eftir høvuðskontu.  

Fyri óvirkin stovnsnummur stendur “Óvirkið” framman fyri heitinum á stovnsnummarinum. 

Til ber at søkja upp á stovnsleiðara við at skriva komma fremst og síðani navnið á stovnsleiðara. 

 

 

At skipa 
Fyri at skipa eftir virði ella stavraði, trýst á eina av súlunum í breiða gráa breddanum. Trýst tvær ferðir fyri at 

skipa virðini í øvugtari raðfylgju. Sí dømi í reyða kassanum í myndini niðanfyri. 

 

 

 



At trýsta á tekst ella tal 
Um ein strika er undir teksti ella tali í talvuni, kann man trýsta á tekstin/talið og koma víðari til nýggja mynd. 

Trýstir man á tekst við striku undir, kemur ein kontuvegleiðing frá Kontuskipan Landsins. 

Dømi: Trýst verður á Lønir v.m., og kontuvegleiðing kemur fram. Sí reyðu kassarnar í myndunum niðanfyri. 

 

 

 

Er man í fíggjarlógarroknskapardøminum og trýstir á eina høvuðskontu, kemur tekstur úr fíggjarlógini fram. 

Dømi: Trýst verður á høvuðskontuna Føroya gjaldstova (Rakstrarj.), og tekstur úr fíggjarlógini fyri hesa 

høvuðskontu kemur fram. Sí reyðu kassarnar í myndunum niðanfyri. 

 

 



Strika ígjøgnum heiti 
Ein strika ígjøgnum heitið í súluni Heiti merkir, at stovnsnummarið, staðið, endamálið e.l. er gjørt óvirkið. Sí 

dømi í reyða kassanum í myndini niðanfyri. 

 

 

At “bora” seg niður 
Fyri at síggja roknskapartøl meira útgreinað, trýst á ynsktu kontuna í talvuni uttast til vinstru. Tá man trýstir 

á kontuna uttast til vinstru, er raðfylgjan hendan: 

- Høvuðsslag (1 siffur) -> Standardkonta (2 siffur) –> Standardroknskaparkonta (4 siffur) -> Útgreining 

-> Stað -> Endamál -> Verkætlan -> Verkevni -> O.s.fr.  

Dømi: Borað verður niður frá standardkontu 14 til standardroknskaparkontur 14xx. Sí reyðu kassarnar í 

myndunum niðanfyri. 

Høvuðsslag 1: 1xxx 

 

Standardroknskaparkonta 14xx 

 



 

Sum man borar seg niður, leggjast fleiri filtur seg í gráa breddan. Í filtrunum kann man skifta til aðrar kontur. 

Sí dømi í reyða kassanum í myndini niðanfyri, har skiftast kann ímillum standardkontur 1xxx. 

Við at trýsta á X’ið vinstrumegin eitt filtur, verður filtrið strikað. Sí lillafarvaða kassan í myndini niðanfyri. 

 

 

At “bora” seg niður málrættað 
Til ber at velja kontu málrættað við at halda músini yvir blanku súluni í talvuni, trýsta á píl-niður og velja 

ynskta møguleikan. 

Dømi: Borað verður málrættað frá standardkontu 14 til stað. Sí reyða kassan í myndini niðanfyri. 

 



 

Svarti breddin 

Stovnsleiðari og stovnur 
Øll stovnsnummur hoyra til ein stovnsleiðara og ein stovn. Við at trýsta á appelsingula nummarið, fær man 

yvirlit yvir øll stovnsnummur, ið hoyra til hendan stovnsleiðara ella stovn. Sí reyða kassan í myndini 

niðanfyri. 

 

 

Játtanarslag 
Fyri stovnsnummur við játtan verður játtanarslagið víst. Játtanarsløgini eru: 

- Rakstrarjáttan 

- Løgujáttan 

- Lógarbundin játtan 

- Stuðulsjáttan 

- Ógreinað játtan 

Í døminum niðanfyri er játtanarslagið “Rakstrarjáttan”. Við at trýsta á játtanina, fær man yvirlit yvir øll 

stovnsnummur hjá stovninum við hesi játtan. Sí reyða kassan í myndini niðanfyri.  

 

 

 

 

 

 

 

 

 



Játtan 
Við at trýsta á Játtan sæst menningin í játtanini, sí reyða kassan í myndini niðanfyri. Súlurnar Fíggjarlóg og 

Játtan eru við feitum, tí hesar eru samanteljingar av súlunum vinstrumegin, sí lillafarvaðu kassarnar í 

myndini niðanfyri. Eisini síggjast súlur fyri roknskapin og frávik millum játtan og roknskap, sí bláa kassan í 

myndini niðanfyri.  

 

 

Broyting 
Við at trýsta á Broyting sæst meir- ella minninýtsla samanborið við sama tíðarskeið árið fyri. Sí reyða kassan 

í myndini niðanfyri. 

 

 

Til ber eisini at brúka Broyting í Søgulig gongd. Tá sær man broytingar samanborið við árið fyri. Sí reyðu 

kassarnar í myndini niðanfyri. 

 

 

 



Framrokning 
Við at trýsta á Framrokning sæst framrokning av rakstri fyri restina av árinum. Til ber at velja trý ymisk 

útrokningargrundarlag fyri framrokningini: 

- Linier 

- Eftir undanfarna ári 

- Eftir undanfarnu trimum árunum 

Sí reyðu kassarnar í myndini niðanfyri. 

 

 

Samanteljing 
Við at trýsta á Samanteljing (sí reyða kassan í myndini niðanfyri) sæst samanteljing av: 

- Standardkontum -> høvuðsslag. Sí lillafarvaða kassan í døminum niðanfyri. 

- Standardroknskaparkontum -> standardkontur. Sí bláa kassan í døminum niðanfyri. 

- Útgreiningum -> standardroknskaparkontur. Sí appelsingula kassan í døminum niðanfyri. 

 

 

 

 

 

 



Talvirði 
Við at trýsta á Talvirði kann man skipa raðfylgjuna í talvuni eftir talvirði uttan mun til fortekn. Sí reyða 

kassan í myndini niðanfyri. Sí eisini dømi niðanfyri í reyða kassanum, har tað ovasta og niðasta talið eru 

positiv, og tølini í miðjuni eru negativ. 

 

 

Csv 
Við at trýsta á Csv fær man tølini út í csv, sum minnir um excel. Ein munur á csv og excel er, at csv er 

“einfaldari”, og at rokniarkið ikki hevur ymsar leinkjur og formateringar eins og excel. 

Sí reyða kassan í myndini niðanfyri. 

 

Sí dømi við csv innlesing niðanfyri. 

 

 

 



Dagføring av LKS 
LKS verður vanliga dagført tríggjar ferðir um dagin: Á leið kl. 6, kl. 14 og kl. 22. Sí reyða kassan í myndini 

niðanfyri. Í døminum niðanfyri er LKS seinast dagført 30. september 2024 kl. 07.21. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



Filtrini í gráa breddanum 
 

Fíggjarár 
Vel fíggjarár í filtrinum, har tað stendur Fíggjarár [áááá]. Sí reyða kassan í myndini niðanfyri. Til ber eisini at 

blaða í árunum við at trýsta á pílarnar, sí lillafarvaða kassan í myndini niðanfyri.  

 

 

Tíðarskeið 
Vel tíðarskeið í filtrinum, har tað stendur Tíðarskeið: sjálvvirkið. Sí reyða kassan í myndini niðanfyri. 

Tíðarskeið 1 til 12 svara til mánaðirnar januar til desember, meðan tíðarskeið 13 til 16 eru ískoytistíðarskeið. 

Tíðarskeiðini steingja á leið átta yrkadagar inn í næsta mánað. Stovnar kunnu bóka á tíðarskeið 13, sum 

steingir á leið 20. februar. Stovnar kunnu ikki sjálvir bóka á tíðarskeið 14, men kunnu heita á Gjaldstovuna 

um at bóka í hesum tíðarskeiði, sum steingir onkuntíð í apríl-mai. Tíðarskeið 15 og 16 verða einans brúkt av 

Gjaldstovuni í heilt serstøkum førum. 

 

 

 



Roknskapardømi 
Fyri at skifta ímillum landskassa-, fíggjarlógar og kommunuroknskapardømi, vel tað ynskta 

roknskapardømið. Sí reyða kassan í myndini niðanfyri. 

  

Bert viðkomandi roknskapardømi verða víst fyri hvørt stovnsnummar. Fyri stovnsnummur undir landinum er 

talan sum oftast einans um landskassaroknskapardømið og fíggjarlógarroknskapardømið, og fyri summi 

stovnsnummur, sum avroknað við kommunur, verður kommunuavrokningardømið (ikki at blanda við 

kommunuroknskapardømið) eisini víst – eins og í døminum omanfyri. 

Munurin á landskassa- og fíggjarlógarroknskapardøminum er, at landskassaroknskapardømið vísir 

innanhýsis roknskapin, meðan fíggjarlógarroknskapardømið vísir uttanhýsis roknskapin (tað, sum endar í 

landsroknskapinum). Sí samanhangin millum landskassa- og fíggjarlógarroknskapardømið í myndini 

niðanfyri. Í stuttum er tað bert tað, sum verður bókað á stovnsnummar og standardardroknskaparkontu (sí 

grøna økið og bláa pílin í myndini niðanfyri), ið endar í uttanhýsis roknskapinum. 

 

Tey ymsu roknskapardømini vísa serstøk segment í filtrinum við stjørnuna. Fleiri segment eru tó tey somu í 

øllum roknskapardømunum.  

 



Serstøk segment fyri landskassaroknskapardømið: 

- Útgreining 

- Innanhýsis tættir (stað, endamál, verkætlan o.s.fr.) 

- Kontokort 

Sí serstøku segmentini fyri landskassaroknskapardømi í reyðu kassunum í myndini niðanfyri. 

 
 

Serstøk segment fyri fíggjarlógarroknskapardømið: 

- Uppbygnaður í fíggjarlóg (grein, málsøki, virksemisøki, høvuðskonta og undirkonta) 

Sí serstøku segmentini fyri fíggjarlógarroknskapardømi í lillafarvaða kassanum í myndini niðanfyri. 

 
 

Serstøk segment fyri kommunuroknskapardømið: 

- Grein (kommunurnar og kommunal samstørv) 

- Uppbygnaður í kommunuroknskapi (kommunugrein, málsøki, virksemisøki, kommuvirksemisøki 

o.s.fr.) 

 

 



Sí serstøku segmentini fyri kommunuroknskapardømi í bláa kassanum í myndini niðanfyri. 

 

Kommunuroknskapardømið er einans viðkomandi fyri kommunur og eldrasamstørv. 

 

Rakstur og fíggjarstøða 
Fyri at skifta ímilum rakstur og fíggjarstøðu kann man trýsta á dupultpílin vinstru megin filtrið, har tað 

stendur Rakstur. Sí reyða kassan í myndini niðanfyri. 

Til ber eisini at velja rakstur og fíggjarstøðu við at trýsta á filtrið. Í filtrinum ber eisini til at velja at síggja 

bæði rakstur og fíggjarstøðu í senn við at velja Rakstur og fíggjarstøða. Sí lillafarvaða kassan í myndini 

niðanfyri 

 

 

At skifta millum stovnsnummur hjá stovni 
Fyri at skifta ímillum stovsnummur hjá einum stovni, vel stovnsnummarið í filtrinum við stovnsnummari. Sí 

reyða kassan í myndini niðanfyri. 

 



Fyri at velja fleiri stovnsnummur hjá stovni í senn, trýst á Stovnsnr: Vel fleiri. Sí lillafarvaða pílin í myndini 

omanfyri. Tá kemur myndin niðanfyri fram. 

 

 

Filtrið við stjørnuna  - pílar 
Við at trýsta á pílarnir við stjørnuna kann man skifta segment, hvussu roknskapartølini verða víst. Sí reyða 

kassan í myndini niðanfyri. 

 

Raðfylgjan er eftir kontustronginum. Við at trýsta høgra píl fer man oman eftir listanum niðanfyri, og við at 

trýsta á vinstra píl fer man niðan eftir listanum niðanfyri: 

• Stovnsleiðari 

• Stovnur 

• Stovnsnummar 

• Høvuðsslag 

• Standardkonta 

• Standardroknskaparkonta 

• Útgreining 

• Innanhýsis tættir (stað, endamál o.s.fr.) 

GG: Hevur man valt kontokombinatión ella kontokort, kann man trýsta á píl vinstru fyri at koma út aftur. 

 

 

 



Filtrið við stjørnuna  - kontustrongur o.l. 
Í filtrinum við stjørnuna ber til at velja, á hvønn hátt roknskapartølini skulu vísast. 

Oman fyri ta gráu linjuna kann man velja at síggja tølini eftir segmentum beinleiðis í kontustronginum:  

• Stovnsnummar    (seks siffur, t.d. 103020) 

• Høvuðsslag     (eitt siffur, t.d. 1xxx) 

• Standardkonta    (tvey siffur, t.d. 14xx) 

• Standardroknskaparkonta   (fýra siffur, t.d. 1479) 

• Útgreining     (Standardroknskaparkonta + fýra siffur, t.d. 1479-0100) 

• Innanhýsis tættir (stað, endamál o.s.fr.) 

GG: Bert tættir, ið verða brúktir á vísta stovnsnummarinum, verða vístir í yvirlitinum. Er t.d. onki bókað á 

stað, verður stað ikki víst í yvirlitinum. Tí sær yvirlitið ikki eins út fyri øll stovnsnummur. 

Sí lillafarvaðu parantesina við reyða kassan í myndini niðanfyri. 

Niðan fyri ta gráu linjuna kann man velja at síggja tølini á annan hátt enn beinleiðis eftir kontustronginum: 

• Stovnur 

• Stovnsleiðari 

• Játtanarslag 

• Kontoslag 

Sí bláu parantesina við reyða kassan í myndini niðanfyri. 

 

 

 

 

 

 

 

 



Vel ávís virði 
Onkuntíð ynskir man at velja ávís virði burturúr, tvs man ynskir at síggja nøkur virði og fjala onnur. Trýst á Vel 

ávís virði fyri [xxxx], ið liggur sum ein lillafarvaður møguleiki undir tí longu valda møguleikanum, sí reyða 

pílin í myndini niðanfyri. 

 

Síðani verða valmøguleikarnir á myndini niðanfyri vístir, og man kann velja teir ynsktu møguleikarnar. 

Dømi: Valdar verða standardkonta 15 og 16 og síðani trýst á Ok.

 

Síðani verða valdu møguleikar vístir. 

 



Filtrið við stjørnuna  - kontokombinatión 
Við at velja kontokombinatión verða saldurnar sundurgreinaðar eftir øllum segmentunum í 

kontustronginum, sí reyða pílin í myndini niðanfyri. 

 

 

Kontokombinatión er væl egnað, um man ynskir at brúka tølini í eini pivot-tabell. Somuleiðis er 

valmøguleikin væl egnaður til at kanna – serliga í fíggjarstøðuni – um saldur hanga óútlíknaðar. Dømi: 313 

mió.kr. eru óútlíknaðar, tí tær eru bókaðar eins eftir øllum kontustronginum uttan á “tátti 10”, har 313 

mió.kr. eru bókaðar í debit á 0001 og í kredit á 0000. Sí kassarnar við lillafarvaðu pílarnar niðanfyri. 

 

 

Við at trýsta á Heiti í svarta breddanum verða heitini víst afturat ymsu segmentunum í kontustronginum. Sí 

reyða og lillafarvaðu kassarnar í myndini niðanfyri. 

 

 

 

 



Búskett 
Vel Búskett í filtrinum, har tað stendur Játtan. Sí reyða og lillafarvaða kassarnar í myndini niðanfyri.

 

 

Mánaðarroknskapur 
Vel Mánaðarroknskapur í filtrinum, har tað stendur Játtanarroknskapur. Sí reyða kassan í myndini niðanfyri. 

 

 

Vís tíðarskeið 13-16 hvør sær 
Fyri at vísa tíðarskeið 13-16 hvør sær, halt músini uppi yvir 13..16 20xx, sí lillafarvaða kassan í myndini 

niðanfyri. Trýst síðani á Vís tíðarskeið 13 til 16 hvør sær, sí bláa kassan í myndini niðanfyri. 

 



 

Rørsla ella salda 
Standard í mánaðarroknskapi er, at mánaðartølini verða víst sum rørsla. Fyri at síggja mánaðartølini sum 

salda, trýst á Rørslur í svarta breddanum. Sí lillafarvaða kassan í myndini niðanfyri. 

 

 

Indeks 
Við at trýsta á Indeks í svarta breddanum síggjast mánaðartølini sum lutfall samanborið við ein valdan 

indeks-mánað. Sí lillafarvaða kassan í myndini niðanfyri. Til ber at velja indeks-mánað, sí bláu kassarnar í 

myndini niðanfyri. 

 

 

Vís fleiri ár ella hálvár (í mánaðarroknskapi) 
Fyri at síggja mánaðarroknskap yvir fleiri ár ella hálvár, trýst á ávikavist Fleiri ár ella Hálvár. Sí lillafarvaðu 

kassarnar í myndini niðanfyri. 

 



Søgulig gongd 
Fyri at síggja fleiri ár í senn, vel Søgulig gongd í filtrinum, har tað stendur Játtanarroknskapur. Sí reyða 

kassan í myndini niðanfyri. 

Fyri at velja fyrsta ár og síðsta ár, vel árini í filtrunum, har tað stendur Frá fíggjarári og Til fíggjarár. Sí 

lillafarvaða kassan í myndini niðanfyri. Til ber eisini at blaða í árunum við at trýsta á pílarnar. 

 

 

Indeks 
Við at trýsta á Indeks í svarta breddanum síggjast tølini sum lutfall samanborið við eitt indeks-ár. Sí 

lillafarvaða kassan í myndini niðanfyri. Til ber at velja indeks-ár, sí bláu kassarnar í myndini niðanfyri. 

 

 

 

 



Vel tíðarskeið 
Við at trýsta á Vel tíðarskeið í svarta breddanum kann man síggja tøl fyri ávíst tíðarskeið. Sí lillafarvaða 

kassan og dømið við tíðarskeið 6 í bláu kassunum í myndini niðanfyri. 

 

 

Lønardátuvøruhús 
Fyri at síggja upplýsingar úr lønarskipanini, vel Lønardátuvøruhús í filtrinum, har tað stendur 

Játtanarroknskapur. Sí reyða kassan í myndini niðanfyri. 

 

 

 

 

 

 

 

 

 



Stilla 

Vís oyrur, krónur, túsund ella milliónir 
Til ber at velja at síggja upphæddir á ymsan hátt: 

- Við oyrum 

- Í krónum 

- Í túsundum 

- Í milliónum 

Halt músini yvir Stilla og trýst á ynskta slag av upphædd. Sí reyða kassan í myndini niðanfyri. 

Skipanin skilir ímillum, um man sær upphæddir fyri 1) eitt einstakt tíðarskeið ella 2) mánaðir/ár. Tí eru t.d. 

tveir møguleikar at velja at síggja oyru: vís oyru og vís oyru mnd/ár. 

GG: Sum útgangsstøði vísir LKS upphæddir við oyrum, men ynskir man LKS fast at vísa upphæddir á øðrvísi 

hátt, skal man velja ynskta hátt og síðani trýsta á goym stilling. 

 

 

Vís hjálpitekstir 
Við at trýsta á vís hjálpitekstir kann man halda músini uppi yvir leitifelti í kontukortum og fáa uppskot í 

einum lillafarvaðum kassa, hvussu man kann leita í ávísa leitifeltinum. Sí reyða kassan og dømi í myndini 

niðanfyri við upphædd. 

 

 



Vís kontovegleiðing 
Við at trýsta á vís kontovegleiðing kann man halda músini uppi yvir kontum í súluni Heiti og fáa frágreiðing 

um kontuna í einum lillafarvaðaum kassa. Sí reyða kassan og dømi í myndini niðanfyri við kontu 21. Sami 

tekstur kemur fram í lillafarvaða kassanum, sum tá man trýstir á kontutekstin. 

 

 

Við víðkaðum valmøguleikum 
Halt músini yvir Stilla og trýst á við víðkaðum valmøguleikum. Sí reyða kassan í myndini niðanfyri. 

Fleiri møguleikar koma síðani fram t.d.: 

- Allar kontur 

- Framrokning 

- Onnur útgreining 

 

 

 

 



Allar kontur (við víðkaðum valmøguleikum) 
Trýst á Kontur:allar (aftaná man hevur valt við víðkaðum valmøguleikum í Stilla, sí frágreiðing um tað 

omanfyri). Sí reyða kassan í myndini niðanfyri. 

Tá koma allar kontur fram – eisini tær, sum ikki er bókað á síðstu tvey árini. 

GG: At síggja allar kontur er kanska serliga hent viðvíðkjandi innanhýsis tættum (stað, endamál o.s.fr.), tí so 

kann man síggja, hvørji støð, endamál o.s.fr., stovnsnummarið hevur – og um hesi eru virkin ella óvirkin. 

 

 

Onnur útgreining (við víðkaðum valmøguleikum) 
Trýst á -Onnur útgreining og vel ynsktu aðru útgreining (aftaná man hevur valt við víðkaðum 

valmøguleikum í Stilla, sí frágreiðing um tað omanfyri). Sí reyða kassan í myndini niðanfyri. 

Endamálið við -Onnur útgreining er at síggja bókingar sundurgreinaðar á tvey segment. 

 

Dømi: Standardkonta er vald sum uppruna útgreining, og endamál er valt sum onnur útgreining. Sí ávikavist 

reyðu og lillafarvaðu kassarnar í myndini niðanfyri. 



 

 

Rulla alla síðuna 
Vanliga tá man rullar niðureftir í hvítu talvuni, hanga valmøguleikar og filtur føst ovast, so hesi alla tíðina eru 

sjónlig. Við at trýsta á rulla alla síðuna hvørva valmøguleikar og filtur, so hvørt man rullar niðureftir. Sí reyða 

kassan í myndini niðanfyri. Hesin valmøguleikin er eitt nú hentur, um man hevur lítlan skerm, og man vil 

hava talvuna at fylla sum mest av skerminum. 

 

 

Tak tølini út í excel 
Halt músini yvir Stilla og trýst á innles. Sí reyða kassan í myndini niðanfyri. 

Trýst síðani á niðurtiknu fíluna (fílan kann síggja ymisk út alt eftir browsara). Sí lillafarvaða pílin í myndini 

niðanfyri. 

 



Tá sæst rokniarkið niðanfyri. 

 

Rokniarkið er “livandi” á tann hátt, at høgra-trýstir man í talvu-økinum og velur Opdater, so dagførast tølini í 

rokniarkinum sambært tí, sum stendur í LKS. Tað vil siga, at broytast tølini í LKS, broytast tølini eisini í 

rokniarkinum við at trýsta á Opdater. Sí reyða kassan í myndini niðanfyri. 

GG: Rokniarkið skal dagførast innan nakrar dagar, tað er tikið niður. Somuleiðis skal tað dagførast javnan 

(umleið 3. hvønn mánað) fyri at halda fram við at vera “livandi”. Annars hvørvur hesin møguleiki. 

 

 

 

 

 



Kontukort 
 

At síggja kontukort 
Til ber at síggja kontukort á tveir hættir: 

1. Trýsta á K 

2. Velja kontokort 

Ein munur millum báðar hættirnar er, at við at trýsta á K sær man bert kontukort fyri eina (t.d.) 

standardroknskaparkontu, meðan við at velja kontokort sær man kontukort fyri allar (t.d.) 

standardroknskaparkonturnar, sum longu eru valdar. 

 

At síggja kontukort við at trýsta á K 
Trýst á K høgrumegin tekstin. Sí reyða kassan í myndini niðanfyri. 

 

GG: K’ið sæst bert, um har er eitt kontukort við bókingum. Dømi: Ongin bóking er á strk 1181, og tí sæst 

onki K. Sí reyða kassan í myndini niðanfyri. 

 

 

At síggja kontukort við at velja “kontokort” 
Vel kontokort í filtrinum við stjørnuna. Sí reyða pílin við reyða kassan í myndini niðanfyri. 

 



At blaða ella vísa allar síður í kontukorti 
Kontukortini vísa sum standard upp til 100 linjur. 

Við at trýsta á Næsta síða blaðar man til næstu síðu í kontukortum. Sí reyða kassan í myndini niðanfyri. 

Við at trýsta á Allar sær man allar síður í kontukortum. Sí lillafarvaða kassan í myndini niðanfyri. 

 

 

Um man hevur valt Allar, vísir skermmyndin upp til 20.157 linjur. Skal man síggja fleiri enn 20.157 linjur, 

kann man broyta talið í URL-adressuni, har tað stendur “pagesize=20157”, við at tasta t.d. eitt 0 afturat, so 

tað stendur “pagesize=201570”. Sí reyða kassan í myndini niðanfyri. 

 

 

Tá man hevur valt Allar, kann man trýsta á Fyrsta síða fyri at avmarka bókingarlinjurnar aftur til 200 linjur. Sí 

reyða kassan í myndini niðanfyri. 

 

 

Talgild ella PDF-rokning 
Tvey ymisk ikon siga frá, um rokning er talgild ella PDF: 

- Talgild rokning: grá roknimaskina (sí reyðan píl í myndini niðanfyri) 

- PDF-rokning:  blátt pappír (sí lillafarvaðan píl í myndini niðanfyri) 

 

 



Við at trýsta á bláa ella gráa ikonið verður rokningin víst. Sí dømi niðanfyri: 

 

 

Upplýsingar um rokning  
Fyri at síggja upplýsingar um rokning, trýst á Faktura.nr. Sí reyða kassan í myndini niðanfyri.  

 

Við at trýsta á fakturanummarið koma ymiskar upplýsingar um rokningina fram m.a. kontering, støða hjá 

rokning, notat í RVG, upplýsingar um útgjald o.s.fr. Sí dømi um upplýsingar um rokning niðanfyri. 

 

 



Uppruni 
Til ber at velja at síggja bókingar við ávísum uppruna. Sí reyða kassan í myndini niðanfyri. 

Fyri at velja fleiri upprunar trýst á vel fleiri ovast í reyða kassanum. 

 

 

Dømi: “Høvuðsbók” verður vald sum uppruni. Sí reyða kassan í myndini niðanfyri. 

 

 

Journal 
Við at trýsta á journalnummarið kemur journalin fram. Sí reyða kassan í myndini niðanfyri. Um ein stjørna 

(*) er aftast í journalnummarinum, kemur ein lillafarvaður kassi fram, tá man heldur músini yvir journalini. 

 

 

Dømi fyri eina journal, sí reyðu kassarnar í myndini niðanfyri. 

 

 



At leita eftir ávísum virðum í kontukorti 
Til ber at leita eftir virðum við at tøppa í leitifeltini á ávísan hátt. Sí frágreiðingarnar niðanfyri. 

  

1. Tekstur/Journal 

o Leita eftir orði við at skriva brot av orði   aaa 

▪ Dømi: Gjaldstovan    Gjalds 

o Leita eftir orðum við at skriva fleiri brot av orðum aaa%a%aaa 

▪ Dømi: Gjaldstovan sáttmálar   Gjalds%sátt%ar 

o Leita eftir orði við at skriva _ fyri hvønn manglandi stav a_a 

▪ Dømi: Gjaldstovan    Gjald___van 

2. Tíðarskeið 

o Vís ávíst tíðarskeið     m 

▪ Dømi: Tíðarskeið 08-24    8 

o Vís fleiri ávís tíðarskeið     m:m 

▪ Dømi: Tíðarskeið 08-24 til 10-24   8:10 

3. Skrásetingardagur/Fakturadagur/Gjalddagur 

o Vís bókingar aftaná ávísa dagfesting   >dd.mm.áááá 

▪ Dømi: Bókingar aftaná 03.08.2024  >03.08.2024 

o Vís bókingar áðrenn ávísa dagfesting   <dd.mm.áááá 

▪ Dømi: Bókingar áðrenn 03.08.2024  <03.08.2024 

o Vís bókingar fyri ávísan mánað    mm.áááá 

▪ Dømi: Bókingar í august 2024   08.2024 

o Vís bókingar fyri ávísa dagfesting   dd.mm.áááá 

▪ Dømi: Bókingar fyri 03.08.2024   03.08.2024 

o Vís bókingar millum tvær dagfestingar   >dd.mm.áááá <dd.mm.áááá 

▪ Dømi: Bókingar millum 3. aug og 5. sep.  >03.08.2024 <05.09.2024 

4. Upphædd 

o Vís ávísa upphædd     kkk 

▪ Dømi: 3.000     3000   

o Vís tvær ella fleiri ávísar upphæddir   o 

▪ Dømi: 1.000 og 3.000    1000o3000 

o Vís ikki ávísa upphædd     i 

▪ Dømi: ikki 1.000     i1000 

o Vís upphæddir, sum byrja við ávísum virði  kkxxx 

▪ Dømi: 3.000 til 3.999    3xxx 

o Vís ávísa upphædd uttan mun til fortekn   abs:kkk 

▪ Dømi: 3.000 og -3.000    abs:3000 

o Vís upphæddir (+/-), sum byrja við ávísum virði  abs:kkkxxx 

▪ Dømi: +/- 3.000 til 3.999   abs:3xxx 

o Vís upphæddir millum tvær upphæddir   kkk:kkk 

▪ Dømi: Upphæddir millum 1.000 og 3.000 1000:3000 

o Vís upphæddir størri enn ávís upphædd   kkk: 

▪ Dømi: Upphæddir størri enn 3.000  3000: 

o Vís upphæddir minni enn ávís upphædd   :kkk 

▪ Dømi: Upphæddir minni enn 3.000  :3000 

o GG: Skipa raðfylgju eftir upphædd uttan mun til fortekn við at skriva abs í leitifeltið 



 

Ynskir man at reinsa leitifeltini, kann mann trýsta á R*einsa ella ALT+R. Sí reyða kassan í myndini niðanfyri. 

 

 

Vís lønarlinjur 
Í kontukortum er valmøguleiki til lønarupplýsingar, har lønir t.d. kunnu síggjast pr. persón ella pr. mánað. Sí 

reyða kassan í myndini niðanfyri. 

GG: Filtrið sæst einans, um bókingar úr lønarskipanini eru í valdu kontukortunum. 

 

 

 

 

 

 

 

 

 

 

 

 

 

 

 

 

 

 



Svarti breddin í kontukortum 
 

Fleiri ár 
Fyri at síggja kontukort fyri fleiri ár í senn, trýst á Fleiri ár. Sí reyða kassan í myndini niðanfyri. Tá koma 

møguleikarnir Frá fíggjarári [áááá] og Til fíggjarár [áááá] afturat. Sí lillafarvaðu kassarnar í myndini 

niðanfyri. 

 

 

Leypandi 
Fyri at síggja leypandi saldu av bókaðum upphæddum, trýst á Leypandi. Sí reyða kassan í myndini niðanfyri. 

Tá kemur súlan uttast til høgru fram. Sí lillafarvaða kassan í myndini niðanfyri. 

GG: Leypandi riggar bert, um bókingarlinjurnar eru skipaðar eftir Rað. Sí bláa kassan í myndini niðanfyri. 

 

 

Vørulinjur 
Fyri at síggja vørulinjur í rokningini, trýst á Vørulinjur. Sí reyða kassan í myndini niðanfyri. Tá kemur súla 

afturat miðskeiðis í talvuni. Sí lillafarvaða kassan í myndini niðanfyri. 

GG: Bert vørulinjur úr talgildum rokningum verða vístar – ikki vørulinjur úr PDF-rokningum. 

 

 



Rapport 
Fyri at síggja kontukortini í øðrvísi uppsettum sniði, trýst á Rapport. Sí reyða kassan í myndini niðanfyri. 

 

 

DW 
Fyri at síggja upplýsingar úr lønarskipanini, trýst á DW (sum stendur fyri “Data Warehouse”, sum á 

føroyskum er “lønardátuvøruhús”). Sí reyða kassan í myndini niðanfyri. Tá koma súlur viðvíkjandi 

lønarupplýsingum afturat í talvuni. Sí lillafarvaða kassan í myndini niðanfyri. 

 

 

 

 

 

 

 

 

 

 



Segment 
Við at trýsta á Segment verða upplýsingarnar í kontukortunum koyrdar í fleiri serskildar súlur. Sí reyða 

kassan í myndini niðanfyri. 

Áðrenn man trýstir á Segment, verða konturnar í ymsu innanhýsis segmentunum (t.d. stað og endamál) í 

kontustronginum vístar í somu súlu kallað “Konta”. Við at trýsta á Segment verða øll segmentini í 

kontustronginum víst í serskildari súlu. Sí lillafarvaða kassan í myndini niðanfyri. Bert segment, ið eru blivin 

bókað á, verða víst. Um tað t.d. er bókað á stað, men ikki á endamál, verður stað víst sum súla, men ikki 

endamál. 

Áðrenn man trýstir á Segment, verða fleiri upplýsingar um rokningina vístar í somu súlu kallað “Tekstur”. Við 

at trýsta á Segment verða upplýsingarnar vístar í serskildum súlum. Sí bláa kassan í myndini niðanfyri. Talan 

er um hesar súlur: 

• Veitara navn 

• Tekstur 

• Fakturanummar 

 

 

Møguleikin Segment er eisini hentur, tá man tekur tølini út í excel ella csv, tí ymsu upplýsingarnar verða 

vístar í serskildum sellum. 

Við at trýsta á Heiti í svarta breddanum verða heitini víst afturat ymsu segmentunum í kontustronginum. 

Dømi fyri stað: 0100 Felagsumsiting. Sí lillafarvaðu kassarnar í myndini niðanfyri.  

 

 


